
[bookmark: _GoBack]سنڌ هاءِ ڪورٽ ۾ سنڌ حڪومت پاران اشتهارن جون ادائگيون نه ڪرڻ  خلاف داخل ڪيل سي پي اين اي جي پيٽيشن تي ٻڌڻي ٿي
سپريم ڪورٽ چئن هفتن ۾ ادائگيون ڪرڻ جو حڪم ڪيو هو جنهن تي سنڌ حڪومت اڃان تائين عمل نه ڪيو آهي؛ سي پي اين اي
سنڌ حڪومت جي چيف سيڪريٽري ۽ اطلاعات کاتي جي سيڪريٽريءَ سميت ٻين کان 30- مئي تائين جواب طلب؛ نوٽس جاري

ڪراچي ( پ ر ) : سنڌ هاءِ ڪورٽ ڪائونسل آف پاڪستان نيوز پيپر ايڊيٽرز ( سي پي اين اي ) پاران سيڪريٽري جنرل ڊاڪٽر جبار خٽڪ جي داخل ڪيل رٽ پٽيشن تي سنڌ حڪومت جي چيف سيڪريٽري ۽ صوبائي اطلاعات کاتي جي  سيڪريٽريءَ سميت ٻين کي 30- مئي تي عدالت طلب ۾ ڪيو ويو آهي ۽ ان ڏس ۾ لاڳاپيل ڌرين کي نوٽس جاري ڪيا ويا آهن. داخل ڪيل رٽ پٽيشن ۾ چيو ويو آهي ته سنڌ حڪومت طرف ڪيئي سالن کان اخبارن جي اشتهارن جا پئسا واجب الاد آهن جيڪي اڃان تائين ادا نه ڪيا ويا آهن جنهن ڪري اخباري ادارا شديد مالي بحران جو شڪار آهن . معاشي بحران ڪري اخباري ادارن جا صحافي ۽ ٻيا ڪارڪن شديد مالي بحران جو شڪار آهن. انهيءَ حوالي سان 24- آڪٽوبر 2018ع تي سپريم ڪورٽ جي ان وقت جي چيف جسٽس ميان ثاقب نثار اخبارن کي سرڪاري اشتهارن جون ادائگيون نه ڪرڻ تي ازخود نوٽس وٺي ان جي ٻڌڻي  ڪئي هُئي ۽ سنڌ حڪومت کي چئن هفتن اندر اخبارن جي ادائگين جي خاطري ڪرائي هُئي جنهن تي اڃان تائين ڪو عمل نه ٿيو آهي ۽ نه ئي سنڌ حڪومت ان ڏس ۾ ڪي ادائگيون ڪيون آهن. سي پي اين اي پاران داخل ڪيل درخواست ۾ عدالت کي گذارش ڪئي وئي آهي ته سنڌ حڪومت کي اشتهارن جون رهتون جلد ادا ڪرڻ جو حڪم جاري ڪري. ڪيس جي ٻڌڻي جسٽس علي مظهر ۽ جسٽس آغا فيصل تي مشتمل ٻه رڪني بينچ ڪري رهي آهي جڏهن ته سي پي اين اي پاران ڪيس جي پيروي رفيق احمد ڪلهوڙو ۽ جي ايم درس ايڊووڪيٽ ڪري رهيا آهن. 


جاري ڪندڙ: ڪائونسل آف پاڪستان نيوز پيپر ايڊيٽرز. 

